
గోపీనాథ రామాయణము











	మ.	
జననం బాదిగ రామపాదయుగళీసంసక్తచిత్తుండనై

జనితోత్సాహమునం దదీయకరుణాసంలబ్ధనానాకళా

ఖనినై తద్గుణవైభవప్రచురమై కన్పట్టురామాయణం

బనువొంద న్విరచింతుఁ బ్రౌఢకవితావ్యాపార మేపారఁగన్.

గ్రంధకర్త తనగ్రంథము ప్రసిద్ధి కెక్కినచందం బెఱింగించుట




	వ.	
మఱియు నిమ్మహాకావ్యంబు ధర్మార్థకామమోక్షప్రదంబై పుత్రపౌత్రప్రవర్ధ

నంబై యాయుఃకీర్తికరంబై కల్పద్రుమంబుచందంబున నందంబై యుండు నని

యిట్లు మద్వృత్తాంతంబును రామాయణకావ్యకరణసామర్థ్యంబు గలుగుటకుం

దగినయుపపత్తియు శ్రీకృష్ణదేవునిం గృతినాధునిం జేసి రచించుటకుం దగినకార

ణంబును మద్వంశక్రమంబును వివరించి నాచేత రచియింపంబడిన యీరామా

యణంబు లోకంబునం బ్రసిద్ధి కెక్కినచందంబుఁ దేటపఱచెద నేను శ్రీకృష్ణ

దేవాంకితంబుఁ జేసి తదనుగ్రహబలవిశేషంబున నిరంతరాయంబుగా నిమ్మహా

పుణ్యకావ్యంబు పఠ్యమాణక్రమంబున సాంగోపాంగంబుగా రచియించి దీని

లోకంబునం గలపండితసభలయందు విస్తరిల్లం జేయుటకుం దగినశ్రద్ధాభక్తులు

గలమహీపతు లెవ్వరొకో యని వితర్కించునట్టికాలంబున.

శ్రీవేంకటగిరిపురవర్ణనము




	సీ.	
కమలాప్తబింబంబుఁ గలశంబుగాఁ జేసి కొనఁజాలుపడగలఁ దనరురథము

లటు కరంబులు సాఁచి యమరధునీనరోజములఁ ద్రుంపఁగఁ జాలుసామజములు

హరితేరిబాబాల కర్ధపులాయితక్రమమ్ముఁ జెప్పఁగఁ జాలుఘనహయములు

పిడికిటిపోటుల బిరుదుకొండల నైనఁ బిండి సేయఁగ నోపు వీరభటులు



	 







	తే.	
కనకరౌప్యవినిర్మితగగనచుంబి, మేరుకైలాససన్నిభాగారములును

నందనోపమోద్యానవనములు గలిగి, పొలుచు వేంకటగిరినామవురవరంబు.

	క.	
సిరి కిరవై కవిశేఖర, పరిశోభితమై యనంతవైభవయుతమై

నిరుపాధికసుఖమై య, ప్పుర మలవైకుంఠపురము పోలికి నమరున్.

శ్రీ వేంకటగిరిపురాధిరాజవంశావతారవర్ణనము




	సీ.	
యద్వంశకర్తయై యలరెఁ బరాక్రమఘనుఁడు రుద్రాదిత్యజనవిభుండు

ఆచంద్రతారార్క మైయుండ సప్తసప్తతిగోత్రముల నుర్విఁ బాదుకొల్పి

కోరి యేకాదశగోత్రంబు లొక్కొక్కగణముగా విభజించి క్రమముతోడ

నాగతాళంబులు నయముతో వృషభంబు పంచవర్ణంబు సమంచితముగ

రమ్యభేరుండవరాహఖడ్గంబులు వానికిఁ బడగలుగా నొనర్చి

ఖడ్గనారాయణఖ్యాతి సంపాదించి వారలచేతఁ గప్పములు వడసి

పరఁగునయ్యనపోతనరనాథతిలకుఁ డే పుణ్యవంశంబునఁ బుట్టి యెసఁగె

జగతిలో శ్రీరంగ జంబుకేశ్వరపురసీమాపరిచ్ఛేదశీలి యగుచుఁ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 26 డిసెంబరు 2020న 22:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

